
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

· 2010 թվականի    N      - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N 1229-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՍԵՊՏԵՄԲԵՐԻ 25-Ի N 1096-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈԿՏԵՄԲԵՐԻ 1-Ի N 1241-Ն ՈՐՈՇՈՒՄՆԵՐԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ ԼԻՑԵՆԶԱՎՈՐՄԱՆ ԵՎ ԹՈՒՅԼՏՎՈՒԹՅՈՒՆՆԵՐԻ ԳՈՐԾԱԿԱԼՈՒԹՅԱՆ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ ՄԱՍԻՆ
Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին մասով և Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրի 1-ին կետով հաստատված կարգի 11-րդ կետով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի հուլիսի 11-ի «Հայաստանի Հանրապետության էկոնոմիկայի նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության էկոնոմիկայի նախարարության կանոնադրությունն ու աշխատակազմի կառուցվածքը հաստատելու և Հայաստանի Հանրապետության կառավարության 2002 թվականի մարտի 6-ի N 197 որոշման մեջ փոփոխություն կատարելու մասին» N 1229-Ն որոշման 2-րդ կետի «ա» ենթակետով հաստատված N1 Հավելվածի 9-րդ կետում կատարել հետևյալ լրացումները և փոփոխությունները`

1) 1-ին ենթակետի «բ», «գ», «ե», «զ», «է», «ը», «թ», «ժ», «ժա», «ժբ», «ժգ» «ժդ» «ժե» «ժզ» պարբերությունները շարադրել նոր խմբագրությամբ և նույն ենթակետը լրացնել հետևյալ բովանդակությամբ նոր` «ժէ» պարբերությունով.

«բ. մշակում է պետության սոցիալ-տնտեսական  զարգացման (ԿԶԾ) և տնտեսական աճի երկարաժամկետ քաղաքականությունը, իրականացնում դրանց դիտանցում,»
«գ. մշակում է միկրոտնտեսական քաղաքականությունը և  իրականացնում դրա դիտանցում, առաջարկություններ է ներկայացնում  մակրոտնտեսական քաղաքականության վերաբերյալ` կարճաժամկետ տնտեսական աճի կանխատեսման և դրա ապահովմանն ուղղված ծրագրերի մասով,»
«ե. իրականացնում է  տնտեսության զարգացման պետական և մասնավոր երկարաժամկետ ներդրումային ծրագրերի ընթացքի դիտանցումը և արդյունքների գնահատումը,»
«զ. առաջարկություններ է ներկայացնում  մաքսային, հարկային և ոչ հարկային եկամուտների քաղաքականության վերաբերյալ` երկարաժամկետ տնտեսական աճի մարտահրավերների տեսակետից,»
«է. առաջարկություններ է ներկայացնում սոցիալական, ֆինանսական, բյուջետային, դրամավարկային և սակագնային քաղաքականության վերաբերյալ,»
«ը. մշակում է արտաքին տնտեսական քաղաքականությունը և իրականացնում է դրա դիտանցում,»
«թ. դիտանցում է միջազգային ֆինանսական կազմակերպությունների և օտարերկրյա պետությունների հետ համատեղ սոցիալ-տնտեսական զարգացման ծրագրերը` Հայաստանի Հանրապետության կառավարության մակրոտնտեսական և բյուջետային ծախսերի քաղաքականությանը համապատասխան,»
«ժ. դիտանցում է  Հայաստանի Հանրապետության և Եվրոպական միության միջև կնքված «Գործընկերության և համագործակցության մասին» համաձայնագրի և եվրոպական հարևանության քաղաքականության շրջանակներում «Հայաստան-Եվրոպական միություն» գործողությունների ծրագրի իրականացումը, և այդ ծրագրերի մասով իրականացնում է  Եվրոպական միության կառույցների հետ տարվող աշխատանքները,»
«ժա. դիտանցում է Եվրոպական հարևանության և գործընկերության գործիքի ներքո իրականացվող ծրագրերը,»
«ժբ. իրականացնում է օտարերկրյա պետությունների և միջազգային կառույցների հետ առևտրատնտեսական և գիտատեխնիկական համագործակցության աշխատանքները,»
«ժգ. դիտնացում է Առևտրի համաշխարհային կազմակերպությունում և միջազգային այլ տնտեսական կազմակերպություններում Հայաստանի Հանրապետության առևտրական և մշտական ներկայացուցիչների գործունեությունը,»
«ժդ. մշակում է օտարերկրյա պետությունների հետ կնքվող համաձայնագրերի և միջկառավարական պայմանագրերի նախագծեր,»
«ժե. մշակում է «պետական-մասնավոր» համագործակցության շրջանակը և քաղաքականությունը,»
«ժէ. իր իրավասության սահմաններում իրականացնում է կարգավորման ազդեցության գնահատում, այդ թվում` իրականացնելով վարչական ծախսերի գնահատման մեխանիզմի ներդրման աշխատանքները»,

2) 2-րդ ենթակետի «ա», «բ», «դ», «ե», «ը», «ժա» պարբերությունները շարադրել հետևյալ նոր խմբագրությամբ, նույն ենթակետը լրացնել հետևյալ բովանդակությամբ նոր` «ժբ» և «ժգ»  պարբերություններով և նույն ենթակետոի «գ», «է», «թ»,  «ժ»    պարբերությունները ուժը կորցրած ճանաչել.

ա. մշակում է տնտեսության մրցունակության բարձրացման քաղաքականությունը, 

բ. առաջարկություններ է ներկայացնում տարածքային տնտեսական քաղաքականության մշակման և իրականացման վերաբերյալ, նախաձեռնում տարածքային տնտեսական զարգացմանն ուղղված ծրագրեր և իրականացնում դրանց դիտանցում

դ. մշակում է զբոսաշրջության պետական քաղաքականությունը և դիտանցում  զբոսաշրջության զարգացմանն ուղղված ծրագրերի իրականացումը,

ե. մշակում է բարձր և տեղեկատվական տեխնոլոգիաների ոլորտի զարգացման քաղաքականությունը և դիտանցում դրա իրականացումը,

«ը. ներկայացնում է կարծիքներ ռազմարդյունաբերության քաղաքականության մշակման և իրականացման վերաբերյալ»,
«ժա. մշակում է տնտեսության զորահավաքային նախապատրաստության և զորահավաքի կազմակերպման պետական  քաղաքականությունը, մշակում և դիտանցում է զորահավաքային նախապատրաստության աշխատանքները, մշակում է պետական կառավարման և տեղական ինքնակառավարման մարմինների աշխատանքը ռազմական դրության աշխատանքային ռեժիմի փոխադրման մեթոդաբանական հիմքերը»,

«ժբ. մշակում և իրականացնում է երկակի նշանակության ապրանքների արտահանման, Հայաստանի  Հանրապետության  տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության բնագավառում պետական քաղաքականությունը»,

«ժգ. կազմակերպում է Հավաքական անվտանգության մասին պայմանագրի կազմակերպության ռազմատնտեսական համագործակցության միջպետական հանձնաժողովի հայկական մասի աշխատանքները և մասնակցում դրանց իրականացմանը»,

3) 3-րդ ենթակետի «ա», «բ», «գ», «է», «ը», «թ» պարբերությունները շարադրել նոր խմբագրությամբ և նույն ենթակետի «ե» պարբերությունը ուժը կորցրած ճանաչել.
ա. մշակում է գիտելիքի տնտեսության ենթակառուցվածքների ձևավորման քաղաքականությունը,

բ. մշակում է նորամուծության խթանման քաղաքականությունը,
գ. մշակում է գիտելիքի տնտեսության և նորամուծական նպատակային ծրագրերը և դիտանցում  դրանց իրականացումը,

է. մշակում է գիտական գործունեության արդյունքի առևտրայնացման քաղաքականությունը,
ը. դիտանցում է տնտեսական աճին նպաստող գիտահետազոտական պետական կառույցների ծրագրերի իրականացումը,

թ. մշակում է մտավոր սեփականության պաշտպանության քաղաքականությունը.

4) 4-րդ ենթակետի «ա», «գ», «դ», «զ» պարբերությունները շարադրել նոր խմբագրությամբ և նույն ենթակետը լրացնել հետևյալ բովանդակությամբ նոր` «թ» պարբերությամբ.

ա. ուսումնասիրում է ներքին շուկաները, բացահայտում առկա խոչընդոտները, մշակում է ներքին շուկայի պաշտպանության և հակագնագցման միջոցների կիրառման քաղաքականությունը և իրականացնում դիտանցում

գ.  մշակում է  բարենպաստ առևտրային ռեժիմների ձևավորման և արտաքին շուկաներ մուտք գործելու խոչընդոտները վերացնելու ուղղությամբ միջոցառումներ,  դիտանցում է Եվրոպական միության, Առևտրի համաշխարհային կազմակերպության և այլ միջազգային կազմակերպությունների հետ համագործակցությունից և (կամ) անդամակցությունից բխող առևտրատնտեսական պարտավորությունների կատարումը,

դ. ներդնում է որակի արդյունավետ համակարգ (ստանդարտացում, չափագիտություն, սերտիֆիկացում և հավատարմագրում), մշակում է տվյալ ոլորտի քաղաքականությունը, և իրականացնում դիտանցում

զ. մշակում է կորպորատիվ կառավարման իրավական դաշտը և կանոնները,
«թ. իրականացնում է Հայաստանի Հանրապետություն-Եվրոպական Միություն խոր և համապարփակ ազատ առևտրի համաձայնագրի բանակցությունների նախապատրաստման և անցկացման գործընթացը.»,

5) 5-րդ ենթակետի «ա», «բ», «գ», «է», «թ» պարբերությունները շարադրել նոր խմբագրությամբ և նույն ենթակետի «զ» և «ը» պարբերությունները ուժը կորցրած ճանաչել.
ա. մշակում է գործարար և ներդրումային միջավայրի բարելավմանն ուղղված քաղաքականությունը, իրականացնում է  Հայաստանի Հանրապետությունը որպես «Գործարարությամբ զբաղվելու գերազանցության կենտրոն» ծրագրի դիտանցում,

բ. ձևավորում է Հայաստանի Հանրապետության` որպես գործարարության իրականացման համար բարենպաստ երկրի նկարագիրը և առաջարկություններ ներկայացնում դրա գովազդման  ուղղությամբ

գ. մշակում է ներդրումների և ներդրողների պաշտպանության քաղաքականությունը և իրականացնում դիտանցում
է. մշակում է տեղեկատվական հասարակության ձևավորման և զարգացման պետական քաղաքականությունը, դիտանցում է տեղեկատվական հասարակության ձևավորման գործընթացի իրականացնումը

թ. մշակում է պետության կողմից ֆիզիկական և իրավաբանական անձանց մատուցվող էլեկտրոնային ծառայությունների լիարժեք հասանելիության ծրագրերը և դիտանցում դրանց իրականացումը:»
2. Հայաստանի Հանրապետության էկոնոմիկայի նախա​րարության աշխատակազմի կառուցվածքում կատարել հետևյալ փոփոխությունները`
1) որոշման 2-րդ կետի «բ» ենթակետով հաստատված N 2 հավելվածը շարադրել նոր խմբագրությամբ` համաձայն N 1 հավելվածի. 

2) Հայաստանի Հանրապետության էկոնոմիկայի նախարարության աշխատակազմի ծրագրերի կառավարման գործակալությունը վերակազմավորման միջոցով վերակազմակերպել Հայաստանի Հանրապետության էկոնոմիկայի նախարարության աշխատակազմի Եվրամիության և միջազգային համագործակցության վարչության` աշխատակազմի կառուցվածքային ստորաբաժանման կարգավիճակով:

3. Ուժը կորցրած ճանաչել Հայաստանի Հանրապետության կառավարության 2008 թվականի սեպտեմբերի 25-ի «Հայաստանի Հանրապետության կառավարության 2002 թվականի հուլիսի 11-ի N 1229-Ն որոշման մեջ փոփոխություն կատարելու, Հայաստանի Հանրապետության էկոնոմիկայի նախարարության աշխատակազմի ծրագրերի կառավարման գործակալության կանոնադրությունը և կառուցվածքը հաստատելու և Հայաստանի Հանրապետության կառավարության 2002 թվականի հուլիսի 11-ի N 1230-Ն որոշումն ուժը կորցրած ճանաչելու մասին» N 1096-Ն  և Հայաստանի Հանրապետության կառավարության 2009 թվականի հոկտեմբերի 1-ի «Հայաստանի Հանրապետության կառավարության 2002 թվականի հուլիսի 11-ի N 1229-Ն որոշման մեջ լրացում կատարելու, Հայաստանի Հանրապետության էկոնոմիկայի նախարարության պետական-մասնավոր գործընկերության գործակալության կանոնադրությունը և կառուցվածքը հաստատելու մասին» N 1241-Ն որոշումները:

4. Հաստատել Հայաստանի Հանրապետության էկոնոմիկայի նախարարության աշխատակազմի լիցենզավորման և թույլտվությունների գործակալության կանոնադրությունը` համաձայն N 2 հավելվածի:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

I. Կառուցվածքային ստորաբաժանումներ
 

1. Վարչություններ
 

Տնտեսական զարգացման և քաղաքականության պլանավորման վարչություն
 

Առևտրի և որակի ենթակառուցվածքների վարչություն
 

Արդյունաբերության և ձեռնարկությունների աջակցման վարչություն
 

Ռազմատնտեսական և զորահավաքային ծրագրերի վարչություն
 

Ենթակառուցվածքների և տարածքային տնտեսական զարգացման վարչություն

Շուկաների կարգավորման վարչություն
 

Զբոսաշրջության վարչություն

Բարձր և տեղեկատվական տեխնոլոգիաների ու գիտելիքի տնտեսության  վարչություն

Եվրամիության և միջազգային համագործակցության վարչություն
 

Անձնակազմի կառավարման վարչություն
Իրավաբանական վարչություն
 

Ֆինանսաբյուջետային վարչություն
 

Կազմակերպատնտեսական վարչություն
  

2. Քարտուղարություն

 3. Բաժիններ
 

Տեղեկատվության և հասարակայնության հետ կապերի բաժին
 

Առաջին բաժին
 

II. Առանձնացված ստորաբաժանումներ
 

Մտավոր սեփականության գործակալություն
 

Լիցենզավորման և թույլտվությունների գործակալություն
 

Հավատարմագրման գործակալություն
 

Շուկայի և սպառողների շահերի պաշտպանության պետական տեսչություն:»:

Հայաստանի Հանրապետության
կառավարության աշխատակազմի
ղեկավար 







Դ. Սարգսյան

